PRÁCTICA 3. AS PROPIEDADES DOS MINERAIS.
OBXECTIVO
Aprender a identificar os principais minerais
Coñecer as propiedades dos minerais.
MATERIAL
Distintos minerais
Portaobxectos
Praca de porcelana
Imán	
FUNDAMENTO
Magnetismo.
Propiedade que teñen algúns minerais de ferro de ser atraídos por un imán debido a súa composición química.
Dureza.
A dureza é a resistencia que opón a superficie dun mineral a ser raiado. Os minerais máis brandos ráianse ca unlla. Os minerais moi duros raian o vidro. Finalmente, os minerais de dureza intermedia ráianse cun coitelo pero non raian ao vidro nin se poden raiar ca unlla. A dureza mídese normalmente ca escala de Mohs:
	DUREZA DE MOHS
	MINERAL DE COMPARACIÓN
	MÉTODOS SINXELOS

	1
	Talco
	ráiase lixeiramente ca unlla

	2
	Xeso
	ráiase ca unlla

	3
	Calcita
	ráiase cunha moeda de cobre

	4
	Fluorita
	ráiase lixeiramente cunha navalla

	5
	Apatito
	ráiase cunha navalla

	6
	Ortosa
	ráiase cunha lima de aceiro

	7
	Cuarzo
	raia ao vidro

	8
	Topacio
	raia lixeiramente ao cuarzo

	9
	Corindón
	raia lixeiramente ao topacio

	10
	Diamante
	non se raia



Exfoliación.
Propiedade que teñen algúns minerais de romperse en superficies planas de distintas formas (láminar, cubos, romboedros, etc.)
Cor e raia.
A cor dun mineral depende da luz que reflexe a súa superficie. 
A raia é a cor dun mineral cando está finamente pulverizado. Para coñecer a cor da raia frótase o mineral contra unha placa de porcelana, que é un material de dureza 7, polo que pulverizará á maioría dos minerais.
Se hai impurezas ou debido a algunha característica da súa ordenación interna, a cor dun mineral non coincide co da raia.
Brillo.
É o aspecto que ofrece a superficie dun mineral cando reflexa a luz. Pode ser un brillo vítreo, metálico, graso, adamantino, nacarado, mate...
Diafanidade.
É a propiedade que teñen algúns minerais de deixar pasar a luz ao seu través. O mineral pode ser transparente, translúcido ou opaco. Os transparentes deixan pasar a luz e permiten ver figuras a través del. Os opacos non deixan pasar a luz; e os translúcidos permiten o paso da luz pero non se distingue a imaxe a través deles.
Densidade.
É a relación que existe entre a masa dun mineral e o seu volume. Pesaremos a masa nunha balanza e mediremos o seu volume metendo o mineral nunha probeta cun volume de auga coñecido.
TÉCNICA
Analizaranse cada unha das propiedades dos distintos minerais expostos recollendo nunha táboa os resultados obtidos.
RESULTADOS
	NÚMERO
	MINERAL
	DUREZA
	EXFOLIACIÓN
	COR
	RAIA
	BRILLO
	DIAFANIDADE
	MAGNETISMO

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	

	
	
	
	
	
	
	
	
	



